
1 Taaruf

Sathiyo! kisi bhi cheez ke wajood mein aane ki wajeh us ki zaroorat hoti hai. Insani
nasl jab wajood mein aayi hogi to us sey apne ehsasaat aur jazbaat ek doosrey tak
pahunchaney ki zaroorat padi hogi.Mumkin hai apne ehsasaat aur jazbaat doosron tak
pahunchaney ke liye us ne ishaaron mein baatein ki hongi.Phir us ki zabaan se kuch
alfaaz ada hue honge. Alag alag pahchan ke liye cheezon ke kuch naam rakhey honge,
wahi us ke liye baat cheet ka zariya baney honge aur wahi us ki zabaan kahlaye
honge.Koi bhi zabaan koi eik shakhs ijaad nahi karta, na koi zabaan fauran tashkeel
paati hai.Zabaan ko ban'ney mein sadiyan lag jati hain.Dosto! zabaan aapsi mel jol se
banti hai.Mukhtalif gaum ke afraad jab eik dusrey ke nazdeek aatey hain to rabeta
gayam karne ke liye eik aisi zabaan ikhtiyar karte hain jo sab ke liye gabil-e-fahm ho
aur jis ke zariye dil ka haal bayan ho sakey.Zabaan insani muashrat ke sath sath irtegai
manazil tai karti hai.Insani shaoor usey nikhaarta hai.Afkaar-o-khayalaat ka nizaam
usey roshni deta hai.Zindagi ke mukhtalif awamil aur tajarbaat usey banatey aur
sanwarate hain.Yahi sabab hai ki zabaan ko na to koi fard ijaad kar sakta hai aur na
fanaa kar sakta hai.Mukhtalif tahzibi awamil, ranga rang anasir, musalsal mel jol aur
samaji rosoom ghul mil kar sadiyon mein kisi zabaan ke khad-o-khaal ujagar karte
hain.Zabaan ki taraqqi ke sath sath is mein bol chaal se aagey, likhney pardhney ka
silsila bhi shuru hota hai.Urdu zabaan ke wajood mein aney ke peechey bhi yahi

awamil kaar farma rahey .

2 Magasid:
is module mein hum jin umoor par guftagu krenge woh is tareh hain:

1. Urdu zabaan kis tareh wujood mein aayi

2. Urdu ke farogh mein kin logon ney ahem kirdaar ada kiya

3. Urdu ka zamani aitbaar se irtiga kis tareh huwa

4, Urdu ka rasm-e-khat kya hai

5. Urdu mein kin zabanon ke alfaaz shaamil hain aur un ke gawaid kya hain

6. Urdu zabaan ki magbuliyat ke asbaab kya hain aur is ka adbi sarmaya kitna

wasee hai

3 Urdu zabaan ki paidaiesh

dosto! Hindustan woh mulk hai jis mein sainkron boliyan ya zubanain boli jati hain.

Hindustan zabanon ka ghar hai, aur is ki wajah yeh hai ki yahan door daraaz se
mukhtalif gaumain aakar basti rahi hain.Tareekh hamein batati hai ki har aney wali
gaum apne sath na sirf apni tahazeeb layi balki un ki zabaan bhi un ke sath aayi.Jin se

mil kar nai zabanain paida huien.Urdu ki ibtida bhi isi tareh hui.

Tareekh hamein batati hai ki Urdu zabaan ke khad-o-khal geyarahvin sadi se
ban'ney shuru hue.Hindu, Musalman, Sikh, Isaai, Paarsi, Bodh aur Jain sabhi ke mel
jol se is zabaan ko farogh haasil hua. Farsi, Arabi, Turkey, Sanskirit aur Prakirt bolney
walon ke aapsi ikhtilaat se eik nai zabaan banti chali gayi.Hindi, Hindvi, Hindustani,
Rekhta aur Urdu-e-Mualla ke naamon se pukari janey wali ye zabaan bil aakhir Urdu
kahlayi.Jaisey jaisey is zabaan ka daira wasee hota gaya, likhney pardhney ka amal

shuru hua aur Urdu zabaan ney taraqgi yafta shakl mein apni pehchan gaim Kar li.

4 Urdukalrtiga

Urdu Turkey zabaan ka lafz hai.Jis ke mani lashkar ke hain.Yeh zabaan mukhtalif

zabanon ke bolney walon aur mukhtalif tahazeeb-o-tamaddun ke haamil logon ke mel

jol se wajood mein aayi. Zabanain aam taur par faujiyon, taajiron aur Sufia ke zariya
eik jagah se doosri jagah pahuncha karti hain.Fauji jung ke silsiley mein, tajir tijarat ke
liye aur sufi wo fageer tableegh ke wastey magamaat badaltey rahtey hain.Ahad-e-
sultanat mein Dehli aur atraaf mein urdu zabaan aam ho gayi yahan tak ki is mein
sher-o-shairi bhi ki janey lagi.Yeh zabaan mahol, ilaga aur waqgt ke mutabiq apne
andar tabdeelian karti rahi.Jab hukmraanon ney apni sultanat ko usaat di to yeh zabaan
jo us waqgt' ' Hindvi' ya' ' Hindi' ' kahlati thi hindostan ke deegar khitton mein bhi
pahunchi. Sultan Alauddin Khilji jab Dehli ke takhat par baitha to us ney dakkan ki
taraf apni faujein bhejein aur dakkan ko apni saltanat mein shaamil kiya. Is tareh
dakkan waley is zabaan se waaqif hue.Phir Sultan Mohammad tughlaqg ney apna darul-
hukoomat hi Dehli ke bajaye Deyogiri ke magam par Daulat-Abad ke naam se banaya
aur hukum diya ke Dehli ke sabhi afraad wahan muntaqgil hon to is zabaan ko dakkan
mein phalney phoolney ka mauga mila aur hua ye ke darul-hukoomat to wapas Dehli
agaya lekin yeh zabaan ahle dakkan ke dilon mein sama gayi.Dakkan ke bashindon ne
Is zabaan ko itna pasand kiya, jab dakkan mein azad yani Bahmani, Adil Shahi aur
Qutub Shahi hukoomaten gayam huien to is zabaan ko bahut ziyada farogh haasil hua.
Dakkan mein na sirf sufiya-e-keraam ney is zabaan mein apna kalaam pesh kiya balki
salateen ney bhi shairi ki aur shoara ki sarparasti farmai.Wahan is zabaan ko Dakkani
ka naam diya gaya.Us zamane ke bahut se shayron ka kalaam aaj bhi maujood hai.
Urdu ka pahla sahib-e-diwaan shayar bhi Qutub Shahi khandan ka badshah Quli
Qutub Shah tha.Junoob mein urdu zabaan ney junoobi zabanon ke asaraat bhi qubool
Kiye.

Shumali hind mein bhi is zabaan mein shayar shairi karne lagey they. Terahvin sadi
iswi ke sufi Amir Khusru ney is mein bagaaida shairi ki, Khusru ki shairi aaj bhi
awaam — 0-Khawas mein magbool hai. Un ke geet, paheliyan aur keh Mukarniyan aaj

bhi har jageh duhrai jati hain. Khusru ney Farsi aur Arabi jaan-ney walon ke liye

“khaalig-e-Baari” naam ki eik Manzoom lughat bhi taiyar ki. Jis ki madad se hindvi ya

hindi sikhi ja sakti thi jisey aaj hum Urdu kehte hain.

Urdu ke farogh mein sufiya-e-keraam ney ahem kirdaar ada kiya. Sufiyon ka
taallug awaam se rahta hai. Sufia ney apni majlison mein Urdu yani awaami zabaan ko
istemaal kiya. Is tareh Urdu ki magbooliyat aam hogayi. Purey Hindustan mein Sufia
ney Urdu hi ko raabtey ki zabaan banaya, bahot jald yeh zabaan poorey mulk mein
samjhi janey lagi. Musalmanon ke daur-e-hukumat mein sarkari zabaan Farsi thi lekin
awaam ki zabaan Urdu thi. Atharahvin sadi tak is mein itna nikhaar paida hua ke
shumali hind mein jo shayar Farsi mein shairi karte they woh Urdu mein shairi karne
lagey. Wali gujrati ki shairi Dehli mein pasand ki jaaney lagi. Is ke asar se Meer,
Sauda, Nazeer aur Dard jaisey shayar urdu zabaan mein paida hue. Unnisvin sadi mein
Ghalib, Zaug, Momin aur Daagh jaisey shayron ney shohrat hasil ki. Unnisvin sadi
mein hi urdu ko sarkari zabaan ban-ney ka aijaz bhi haasil hua. Is zabaan mein
daastanain, qissey, novel aur afsaaney bhi likhey gaye. Beesvin sadi tak aatey aatey
urdu puri duniya mein phail gayi. Aaj har mulk mein is ke bolney waley maujood

hain.

Lisaniyati nugta-e-nazar se yeh eik jadeed hind aariyai zabaan hai jis par Farsi,
Arabi aur hindustan ki ilagaai zabanon ke asraat ziyada hain. Eik jadeed hind aariyai
zabaan honey ke sabab is ka rishta sanskrit ke sath bhi utna hi gahra hai jitna ke dusri
ilagaai ya aariyai zabanon ke sath. Lesaniyaat ke mahireen ka kahna hai ke insanon ki
tareh zabanon ke bhi khandaan hotey hain. Is aitbaar se duniya ki tamam zabanon ko
aath badey khandano mein tagseem kiya gaya hai. zabanon ka sab se bada khandan
Hind Eurupi khandan hai. Hind Aariyai, isi hind Eurupi khandan ki eik shaakh hai.

Urdu zabaan ke irtiga ko samajhney ke liye urdu ka shajrah yahan pesh kiya gaya hai.




Qadim Hind Aariyai: 1500 Q.M. 500 Q.M. tak

'

Wast Hind Aariyai : 500 Q.M. sey 600 Isvi tak (Parakarton ka zamana)

¢

Jadeed Hind Aariyai : 500 Iswi sey 1000 Isvi tak (Up Bharanshon ka zamana)

Vaidik Sanskrit

'

Classiki Sanskrit

'

Parakartein (Qudrati zabanein)

v v v v v

Pishachi  Ardh-Maagdhi Maagdhi  Shor-seni  Maharashtri

}

Shor-seni Up Bharansh

}

Maghribi Hindi
Khadi boli Baangrdu haryani Birij Bundeli Qannuji
Urdu Hindi

koi bhi zabaan jab wajood mein aati hai to kuch waqt ke baad yeh zaroorat
mehsoos Ki jati hai ke is zabaan mein ada honey waley jazbaat-o- ehsasaat ko mehfooz
kiya jaye aur mehfooz karne ke liye usey tahreeri shakl di jati hai, tahreeri shakl ke
liye huroof aur rasm-e-khat ki zaroorat padti hai. Duniya mein sainkaron zabanain boli
aur likhi jati hain sab ke alaheda huroof aur alaheda rasm-e-khat hain. Kuch zabanain
baein se dayein janib likhi jati hain aur kuch dayein se baein taraf. Tamam zabanon ke
huroof ki tadaad bhi mukhtalif hai. Urdu ke bhi apne huroof hain aur apna rasm-e-khat

hai. Urdu mukhtalif zabanon se mil kar bani hai is ka taallug jadeed hind aariyai

zabanon se hai. Hind aariyai zabanon ka rishta Prakirt se hai. Prakirt ke zail mein
shorseni aati hai. Shorseni up Bharansh shorseni prakirt se nikli, phir maghribi hindi

wajood mein aayi. Urdu aur hindi maghribi hindi ke khandan se taalluq rakhti hain.

5 Rasamul khat

Zabaan ke ilm—o-adab ki baga ke liye zaruri hota hai ke is ka koi rasm-e khat ho. Kisi
zabaan ka rasm-e-khat jis gadar aasaan aur khoob surat hoga, utni hi woh zabaan
taraqqi karegi. Urdu ko jab apne rasm-e-khat ki zaroorat pesh aayi to is ney us waqt ke
raaij rasm-e-khat ke ikhtelaat se apna makhsoos khat apnaya. Hum jaantey hain ke is
wagt kai gism ke rasm-e-khat ka riwaaj tha, jin mein naskh aur Taliq ke rasm-e-khat ki
khaas ahmiyat thi. Un dono ke ishtiraaq se Khat-e-Nastaliq bana, jis ka apna husn aur
kashish hai. Yahi urdu ka meyaari rasm-e-khat hai. Apne ikhtisaar ke lehaaz se nstaliq
eik tareh ka short hand hai. Har harf ka shosha, nugta, markaz aur daira mukammal
hota hai. Ibaarat ziyada aur jagah kam ho to galam ko daba kar ya huroof ko upar taley
likh kar bhi is ke husn ko bargarar rakha ja sakta hai. Aapne tamam tar husn-o-aaraish

ke sath nastaliq ko pardhna bhi aasan hota hai.

Urdu us waqt wajood mein aayi jab Farsi, arabi aur turkey bolney waley
hindustan aaye. Is liye urdu mein un zabanon ke alfaaz ki tadaad bahot ziyada hai.
Urdu walon ney rasm-e-khat bhi aur huroof bhi Farsi aur Arabi se mustaar liye.
Magami zabanon aur boliyon ki aawazian bhi is mein shaamil ho gyin. Urdu ka rasm-
e-khat Farsi ka rasm-e-khat hai lekin Farsi aur Arabi ki gqawaid urdu ki gawaid se
mukhtalif hai. Urdu aur hindi ki gawaid mein yaksaniyat hai. Dono zabanon mein sirf
rasm-e-khat ka farq hai. Aaj urdu ki magbuliyat ka yeh aalam hai ke duniya ki ziyada
boli jaaney wali zabanon mein shumaar hoti hai. Mufrad huroof us waqt tak koi maani

nahi rakhtey jab tak ke unhein kisi lafz ki ikai ki haisiyat se istemaal na kiya jaye.




Urdu rasm-e-khat ki eik khubi yeh hai ke kam waqt aur thodhi jagah mein deegar

zabanon ki banisbat ziyada se ziyada lafzon ko likha ja sakta hai.

Hamari likhawat mein nuqtey ki badi ahmiyat hai. Huruf-e-tahajji mein aksar
harfon ke group hain jaisey bey, pey, tey, tay, sey is mein kahney ko paanch huroof
hain lekin darasal shakl eik hai. Nugton ney eik hi shakl se kai shaklain banai hain.
Yani kai harf ban gaye hain. Matlab yeh hai ke bahot se harfon ki pahchan nugton se
hoti hali.

Doosri baat yeh hai ke lafz majmua hota hai harfon ka. Woh do harf hon ya
ziyada. Aisey harf ziyada hain jo dono taraf se mila kar likhey ja satke hain. Harfon ko
mila kar likhney ke liye zaruri hota hai ke un ko chotey chotey tukdon ki shakal mein
laya jaye. Jaisey eik harf bey. Jab yeh harf lafz ke aakhir mein aata hai to is ko usi
tareh likha jata hai. Jaisay rab, jab, jab yeh shuru mein aata hai to mukhtalif harfon ke
sath is ka jod alag alag shaklon mein lagta hey. Jaisey but, baj, bus, yun is harf ki (is

group ke paanch harfon bey pey tey- tay) ki chaar shakalain banin.

Kisi lafz mein sirf do harf hon. To aam taur par iskey likhney ya padhney mein
uljhan paida ho sakti hai. Jaise papeeta. Is mein paanch huroof hain. Pey pey ye tey
alif, aur shuru ke chaar harf (jod ke lihaaz sey) eik hi group key hain. Yun to eik hi
tareh ki shoshon ki surat mein likhey gaye hain. Yaani shuru ke chaar harfon ki saut

eik jaisi hai lekin unki pahchan sirf nugton ki madad sey hoti hey.

Tarkeeb: Tarkeeb ka matlab hai eik harf ka dusrey harf se milna. Yeh to malum

hi hai ke lafzon mein ziyada harf milakr likhe jaatey hain.
Harkat : Zabar, Zer, Pesh ko kahtey hain.
Mutaharrik: Wo harf jis par zabar, zer, pesh mein sey koi harkat ho.

Jazm: Wo nishan jis sey yeh malum ho ki yeh harf mutaharrik nahin hai.

L ________________________________________________________________________________________|]
Sakin: Wo harf jis per jazm ho aur us sey pahley koi mutaharrik harf ho.

Aaj urdu zabaan mein duniya ki tagriban sabhi asnaaf mein adab takhleeq kiya
ja raha hai, ya kiya ja chuka hai, adabi aitbar sey urdu zaban ka adabi zakhira Kisi
dusri zaban sey kam nahin. Is mein Dastan-e-Amir Hamza aur Bostan-e-Khayal jaisi
taveel dastanon ke elawa Bagh-o-bahar aur Fasana-e-Ajaib bhi maujud hain. Is mein
masnaviyan, gasaid aur marasi bhi likhe gaye hain. Novel, Afsaney, Inshaiye, Khake,
Reportaaz, Sawaneh aur Safar Naamey bhi galamband huye aur jadeed sheri asnaaf
mein bhi taba aazmai ki gai. Bila Shuba urdu zaban ki sherini aur uska adabi sarmaya

digar zabanon ke liye gabil-e-rashk hai.

6 Khulasa

Dosto aap ko yeh maloom ho gaya hoga ke urdu zabaan kis tareh wajood mein aayi.
Dar asal urdu ki paidaiesh hindustan mein musalmanon ki aamad ke baad amal mein
aayi. Urdu ka khandani rishta hind aaryai zabanon se hai. Prakirt ke zail mein shorseni
aati hai. Shorseni up Bharansh se maghribi hindi ka wajood hua. Maghribi hindi se

urdu aur hindi niklee.

Urdu ka rasm-e-khat Farsi hai. Is zabaan ke adab mein tamam sheri aur nasri
asnaaf maujood hain. Ahad-e-haazir ki magbool tareen zabanon mein urdu ka shumaar

hota hai.

Urdu eik jadeed hind aaryai zabaan hai. Isey eik makhloot zabaan bhi kaha jata
hai. Urdu turkey zabaan ka lafz hai. Jis ke maani lashkar key hain. Urdu zabaan ka
awaami sateh par pahla istemaal ghaliban lashkar gaahon aur baazaaron mein hua,
jahan mukhtalif zabanon ke bolney waley afraad ko Ifham-o-Tafheem aur tarsili
zaruriyat ke liye kisi lingwa franka ki zarurat mahsoos hui hogi. Isi zaroorat ney urdu

jaisi khoobsurat zabaan ko janam diya. Jald hi ye zabaan lashkar gaahon aur baazaaron




se nikal kar shairon aur awaam ki bhi pasandeeda zabaan ban gayi. Jazbaat-o0-ehsasaat
ke bayan aur mazhab ki tableegh-o-tarweej ney is zabaan ki magbuliyat mein izafah
kiya. Awaam ney us ki pazeerai ki. Darbaron tak us ki rasai hui aur kayi sadiyon se

isey barr-e-sagheer Hind-o-Paak mein lingwa franka ki haisiyat hasil hai.

Urdu ki ibtida eik hazaar eisvi ke gareeb hui, jab khadi boli mein Arabi, Farsi
aur Turkey alfaaz daakhil hona shuru hue. Aahista aahista ye alfaaz khadi boli mein
ghul mil gaye aur zabaan ki eik nai shakl ban'ney lagi. Phir ye zabaan taraqqi ki Kkai
manzilon se guzri. Urdu zabaan ki taraqqi ki pahli manzil woh thi jab shumali hind ki
magami boli ka Arabi, Farsi aur Turkey ke sath mel milaap hua. Ye Amir Khusru,
Kabirdaas aur Surdaas ka zamana tha. Is taraqqi ki doosri manzil woh thi jab
musalmanon ney khat-o-kitabat ke liye Arabi aur Farsi rasm-e-khat ko ikhtiyar Kkiya,
kyun ke woh unhein se waaqif they. Is ki taraqqi ki teesri manzil woh thi jab sufiya-e
keraam ney deen-o-mazhab ki tableegh ke liye is awaami zabaan urdu ko ikhtiyar
kiya. Sufiya-e-keraam ki tableegh ko un ke muridin ney mulk ke goshey goshey mein
pahunchaya. Is tareh yahi zabaan jab shumaal se nikal kar dakkan pahunchi to zabaan-
e-dakkni kahlayi, Gujrat pahunchi to zaban-e-gujrati kahlayi, Multan pahunchi to
zabaan-e- multani kahlayi, Punjab pahunchi to zabaan-e-punjabi kahlayi. Is tareh urdu
zabaan jisey us zamane mein zabaan-e-Dehli ya hindustani kaha jata tha, poorey mulk
mein phail gayi. Jab urdu poorey mulk mein boli aur samjhi jaaney lagi to is ki shohrat
mein izafah hua.

Online course ke darsi mawaad ki tarteeb-o-tadveen ke liye
NCERT ki darsi wo muaavin darsi kitaabon urdoo zabaan-o-adab
ki taarikh, urdu gavaid-o-insha, urdu ki adabi asnaaf, rahnuma
Kitaab, urdu tadarisiyaat, urdu zaban ki tadarees waghaira se
istefada kiya gaya hai

Disclaimer

-

